
Ilinniarnertuunngorniarfinni ilinniutit, ilinnarnerup ingerlanera, atortussallu allat Namminersor-

lutik Oqartussanik tapiiffigineqarluni pineqartartut ilinniarnertuunngorniarfinni siunertanut ta-

persersuisuunersut Naalakkersuisunit misissuiffigineqarnissaannik nalunaarusiorneqarnissaan-

nillu inatsisartunut aalajangiiffigisassaattut siunnersuut. Nalunaarusiaq kingusinnerpaamik 

UKA2019-mi saqqummiunneqassaaq siunissamut isigisumik pitsaassutsimik qulakkeerininnissa-

mut innersuussinernik imaqassalluni. 

(Aleqa Hammond, Nunatta Qitornai) 

 

 

Iinniarnertuunngorniartartut aammalu ilinniarnertuunngorumallutik qinnuteqartartut ukiut 

tamaasa amerliartorput, ilinniagaqarumallutik kissaateqartut qujanarpoq. Inuiaqatigiit siuariartor-

tut imminullu akisussaaffigalutik naalagaaffinngorumasut tassaapput ilinniarsimassutsikkut 

erseqqissumik angusaqarumasut aammalu siunertaqartut. 

 

Siunnersuuteqartut ilinniarnertuunngorniarfimmi (GUX) ilinniutit, Namminersorlutik Oqartussanik 

tapiiffigineqarluni suliarineqartut pivai siunertamullu tapersersuisuullutillu naleqquttuunersut pil-

lugit misissuinissamik ujartuipput. 

 

Isumaqatiginarpoq nalilersortuassalllugu ilinniarnermi siunertamut naammaasinnittuunersut aam-

malu ilinniagaqartunut ilikkagaqarnissaannut qulakkeerinnittuunersut malinnaaffigissallugu. 

Naalakkersuinikkut tamanna qulakkiissaallugu sulisussaaneq ersarippoq.  

 

GUX pillugu inatsimmi pingaarnertut atuartut ingerlariaqqiffiusumik ilinniarnissamut piareersarnis-

saannut aammalu ilinniartut ingerlariaqqiffiusumik ilinniarnissamut piareersimanissaannut, soorlu 

kulturit, nammineq inuiaqatigiittut aammalu nunarsuarmioqatigiit aallaavigalugit atuagarsornikkut 

inuttullu piginnaasaanik annertusaanikkut tamanut iisimasariaqartunik ilinniartitisnikkut inuttullu 

piginnaasanik annertusaanikkut tamanut ilisimaarisariaqartunik ilinniartitsinissaq siunertaralugu in-

gerlatsissalluta.  

 

Atortussat ilumut ajunngitsuuginnaratik naleqquttuunissat qulakkeerneqartariaqarput, pingaar-

tumik tapiiffigineqartartut qulakkeerneqartariaqarput siunertamik naapertuutsinneqarnersut 

qulakkiissallugit. 

 

Atortussanik akuersissuteqartariaaseq nittartakkatigut  www.iserasuaat.gl takuneqartussaasoq ta-

matigut qulakkeerinnittanngilaq aammalu paasissutissat toqqaannartumik takuneqarsin-

naasannginnerat naalakkersuisunit nassuerutigineqarpoq. 

 

http://www.iserasuaat.gl/

Siulianitulli aamma partiinit taaneqareersoq naalakkersuisunit paasilluarneqarpoq, naaperi-

uteqartoqarneralu iluarisimaarnarpoq allannguutissatullu siunnersuutigineqartoq taperserparput 

inassutigalugulu ataatsimiititaliami suliareqqinneqassasoq. 

 

 


